
శ్రీ డి.శ్రీనివాస్ మరణం బాధాకరం
శతఘ్ని న్యూస్:  మాజీ మంత్రి శ్రీ డి.శ్రీనివాస్ 
గారి మరణం బాధాకరమని ఆంధ్ర ప్రదేశ్ ఉప 
ముఖ్యమంత్రి శ్రీ పవన్ కళ్యాణ్ ఒక ప్రకటనలో 
తెలిపారు. సుదీర్ఘ రాజకీయ ప్రస్థానం ఉన్న శ్రీ డి. 
శ్రీనివాస్ గారు ఉమ్మడి రాష్ట్రంలో గ్రామీణాభివృద్ధి, 
ఉన్నత విద్య శాఖల మంత్రిగా సేవలందించారు. 
తెలంగాణ ఉద్యమ సమయంలో బలంగా తన వాదం 
వినిపించారు. వారిని రెండు మూడు సందర్భాల్లో 
కలిశాను. నా రాజకీయ ప్రయాణం, అభివృద్ధి గురించి 
అడిగి.. జనసేన పార్టీ ఎదుగుదలను ఆకాంక్షించారు. 

వారి ఆత్మకు శాంతి కలగాలని భగవంతుణ్ణి ప్రార్థిస్తున్నాను. శ్రీనివాస్ గారి కుమారుడు, లోక్ 
సభ సభ్యులు శ్రీ ధర్మపురి అరవింద్ గారికి, ఇతర కుటుంబ సభ్యులకు నా ప్రగాఢ సానుభూతి 
తెలియచేస్తున్నానని జనసేనాని పేర్కొన్నారు.

శ్రీ డి. శ్రీనివాస్ ఆత్మకు శాంతి చేకూరాలి
శతఘ్ని న్యూస్: మాజీ మంత్రి శ్రీ డి.శ్రీనివాస్ గారి మరణం 
బాధాకరం. ఆయన అత్మకు శాంతి చేకూరాలని భగవంతుణ్ణి 
ప్రార్థిస్తున్నానని ఆంధ్ర ప్రదేశ్ రాష్ట్ర పౌర సరఫరాల శాఖ మంత్రి  
శ్రీ నాదెండ్ల మనోహర్ ఒక ప్రకటనలో తెలిపారు.  సామాన్య 
కుటుంబం నుంచి వచ్చిన శ్రీనివాస్ గారు ప్రజా జీవితంలో 
మూడున్నర దశాబ్దాలపాటు ఉన్నారు. రాష్ట్ర మంత్రిగా, 
ఎమ్మెల్సీగా, రాజ్యసభ సభ్యుడిగా ఎన్నో సేవలందించారు. 
ఉమ్మడి రాష్ట్ర పీసీసీ అధ్యక్షుడిగా బాధ్యతలు నిర్వర్తించారు. 
శ్రీ డి.శ్రీనివాస్ గారి కుటుంబానికి నా ప్రగాఢ సానుభూతి 
తెలియచేస్తున్నాను.

కొండగట్టు శ్రీ ఆంజనేయస్వామిని దర్శించుకున్న ఆంధ్రప్రదేశ్ 
ఉప ముఖ్యమంత్రి పవన్ కళ్యాణ్

• విజయానంతరం అంజన్నకు ప్రత్యేక పూజలు
శతఘ్ని న్యూస్:  ఆంధ్రప్రదేశ్ ఉప ముఖ్యమంత్రివర్యులు శ్రీ పవన్ కళ్యాణ్ గారు శనివారం తమ ఇలవేల్పు కొండగట్టు శ్రీ ఆంజనేయ 
స్వామిని దర్శించుకున్నారు. అంజన్నకు మొక్కులు చెల్లించుకున్నారు. గత ఏడాది ఆంధ్రప్రదేశ్ రాష్ట్రవ్యాప్తంగా నిర్వహించిన వారాహి 
విజయ యాత్రకు ముందు వారాహి వాహనానికి కొండగట్టులో ప్రత్యేక పూజలు నిర్వహించిన విషయం విదితమే. సార్వత్రిక ఎన్నికల్లో 
ఘన విజయం అనంతరం తెలంగాణ, జగిత్యాల జిల్లాలోని కొండగట్టు శ్రీ ఆంజనేయస్వామిని దర్శించుకుని మొక్కులు చెల్లించుకున్నారు. 
మధ్యాహ్నం ఒంటి గంట ప్రాంతంలో ఆలయానికి చేరుకున్న శ్రీ పవన్ కళ్యాణ్ గారికి ఆలయ ఈవో శ్రీ చంద్రశేఖర్ ఆధ్వర్యంలో ఆలయ 
అర్చకులు పూర్ణకుంభంతో స్వాగతం పలికారు. ప్రధాన స్థానాచార్యులు శ్రీ కపీంద్ర స్వామి శ్రీ పవన్ కళ్యాణ్ గారికి సంప్రదాయబద్దంగా 
తలపాగ చుట్టి ఆలయంలోకి ఆహ్వానించారు. అనంతరం శ్రీ ఆంజనేయస్వామి వారికి ప్రత్యేక పూజలు నిర్వహించారు. ఆంజనేయస్వామికి 
ఇరు వైపులా ఉన్న శ్రీ వెంకటేశ్వరస్వామి, శ్రీ లక్ష్మీ అమ్మవార్లకు అర్చనలు చేసిన అనంతరం ఆలయ అర్చకులు వేదాశీర్వచనాలు అందించి, 
స్వామి వారి ప్రసాదం అందచేశారు.
• తెలంగాణలో శ్రీ పవన్ కళ్యాణ్ 
కి ఘన స్వాగతం
అంతకు ముందు ఆంధ్రప్రదేశ్ 

సార్వత్రిక ఎన్నికల్లో విజయానంతరం ఉప ముఖ్యమంత్రి హోదాలో కొండగట్టు 
శ్రీ ఆంజనేయ స్వామి దర్శనానికి బయలుదేరిన శ్రీ పవన్ కళ్యాణ్ గారికి 
తెలంగాణలో జనసేన శ్రేణులు అడుగడుగునా ఘన స్వాగతం పలికాయి. 
హైదరాబాద్ లోని శ్రీ పవన్ కళ్యాణ్ గారి ఇంటి వద్ద గుమ్మడికాయలతో దిష్టి తీసి 
హారతులు ఇచ్చి సాగనంపారు. తుర్కపల్లి, శామీర్ పేట, సిద్ధిపేట, కరీంనగర్, 
గంగాధర తదితర ప్రాంతాల్లో పెద్ద ఎత్తున అభిమానులు, పార్టీ శ్రేణులు 
గజమాలలతో స్వాగతించారు. శ్రీ పవన్ కళ్యాణ్ గారి విజయానికి చిహ్నంగా 
తల్వార్ బహూకరించి జేజేలు పలికారు. శ్రీ పవన్ కళ్యాణ్ గారి రాకతో 
కొండగట్టు ప్రాంతం అంతా పార్టీ శ్రేణులు అభిమానులతో కిటకిటలాడింది. 
ప్రతి ఒక్కరికీ అభివాదం చేస్తూ శ్రీ పవన్ కళ్యాణ్ గారు ముందుకు సాగారు. 
పార్టీ ఉపాధ్యక్షులు శ్రీ బి. మహేందర్ రెడ్డి, తెలంగాణ ఇంఛార్జ్ శ్రీ నేమూరి 
శంకర్ గౌడ్, పార్టీ నాయకులు శ్రీ సాగర్, శ్రీ ముమ్మారెడ్డి ప్రేమ్ కుమార్, శ్రీ రాధారం రాజలింగం, శ్రీ వై.నగేష్, శ్రీ సంపత్ నాయక్, శ్రీ దామోదర్ తదితరులు పాల్గొన్నారు.

http://sritvtelugu.com/shataghninews/
https://www.facebook.com/sataghninews
https://www.youtube.com/c/ShataghniNEWS
https://twitter.com/sataghninews

కోరుకొండ ఎంపీడీవో కార్యాలయాన్ని ఆకస్మిక 
తనిఖీ చేసిన ఎమ్మెల్యే బత్తుల

శతఘ్ని న్యూస్: 
రాజానగరం, కోరుకొండ 
ఎంపీడీవో కార్యాలయాన్ని 
రాజానగరం ఎమ్మెల్యే బత్తుల 
బలరామకృష్ణ శనివారం 
ఆకస్మికంగా తనిఖీ చేశారు. 
ఎమ్మెల్యేగా బాధ్యతలు 
చేపట్టిన తర్వాత ఒకపక్క 
ప్రజా సమస్యలపై ప్రజలతో 

మమేకం అవుతూనే మరోపక్క ప్రభుత్వ కార్యాలయాలు, అంగన్వాడీ కేంద్రాలు, ప్రభుత్వ 
పాఠశాలలను ఎమ్మెల్యే బలరామకృష్ణ ఆకస్మిక తనిఖీలతో  గడగడలాడిస్తున్నారు. 
ఉదయం సీతానగరం ఎంపీడీవో కార్యాలయాన్ని ఆకస్మికంగా తనిఖీ చేసిన ఎమ్మెల్యే 
బలరామకృష్ణ మధ్యాహ్నం కోరుకొండ ఎంపీడీవో కార్యాలయాన్ని తనిఖీ చేశారు. 
కార్యాలయంలో అధికారులు, ఉద్యోగుల పనితీరు ప్రజా సమస్యల పరిష్కారం దిశగా 
సాగుతుందా లేదా అన్న విషయాలను కూలంకషంగా అధ్యయనం చేశారు. అదే 
సమయంలో జూలై 1వ తేదీన ఎన్డీఏ కూటమి ప్రభుత్వం లబ్ధిదారులకు పంపిణీ 
చేయనున్న పెన్షన్ల పై ఎమ్మెల్యే బత్తుల పలు సూచనలు చేశారు. పెన్షన్లను సక్రమంగా 
అధికారులే పంపిణీ చేయాలని, నాయకుల చేతుల మీదుగా పంపిణీ చేసే సంస్కృతికి 
చరమగీతం పాడాలని పేర్కొన్నారు. అర్హులైన ప్రతి ఒక్కరికి పెన్షన్లు అందించే విధంగా 
అధికారులు పనిచేయాలన్నారు.

పంచాయతీల్లో అక్రమాలపై తీవ్రస్థాయిలో 
విరుచుకుపడ్డ ఎమ్మెల్యే బత్తుల

శతఘ్ని న్యూస్: రాజానగరం, 
సీతానగరం మండలంలో 
పంచాయతీల్లో అక్రమాలపై 
ఎమ్మెల్యే బత్తుల బలరామకృష్ణ 
తీవ్రస్థాయిలో ఆగ్రహం వ్యక్తం 
చేశారు. సీతానగరం ఎండిఓ 
కార్యాలయం ఆకస్మికంగా తనిఖీ 
చేసిన ఆయన అధికారుల తీరుపై 
తీవ్రస్థాయిలో విరుచుకుపడ్డారు. 
పలు పంచాయతీల్లో అవినీతి 
అక్రమాలు జరిగినట్లు తమకు 
సమాచారం ఉందని, అస్తవ్యస్థంగా 
అధికారులు వ్యవహరిస్తున్నారంటూ 
ఆగ్రహం వ్యక్తం చేశారు. సత్వరం 
పంచాయతీలకు సంబంధించిన 
రికార్డులు తీసుకుని ఐదు రోజుల్లో 
నిర్వహించే సమీక్ష సమావేశానికి 
రావాలని ఆదేశాలు జారీ చేశారు. 

అదే సమయంలో ఎండిఓ కార్యాలయంలో ప్రస్తుత ముఖ్యమంత్రి నారా చంద్రబాబు 
నాయుడు, డిప్యూటీ సీఎం పవన్ కళ్యాణ్ లో ఫోటోలు లేకపోవడాన్ని చూసి ఎమ్మెల్యే 
బత్తుల అధికారులను నిలదీశారు. ప్రభుత్వం మారిన మాజీ సీఎం జగన్మోహన్ రెడ్డి, 
మాజీ ఎమ్మెల్యే జక్కంపూడి రాజాలపై ప్రేమాభిమానాలు పోలేదని విమర్శించారు. 
తక్షణం జగన్, జక్కంపూడి రాజాల ఫోటోలు తొలగించి ముఖ్యమంత్రి చంద్రబాబు, ఉప 
ముఖ్యమంత్రి పవన్ కళ్యాణ్ చిత్రపటాలను పెట్టాలని ఆదేశాలు జారీ చేశారు. ఎమ్మెల్యే 
బత్తుల బలరామకృష్ణ ఆగ్రహంతో ఎండిఓ కార్యాలయంలో ఉద్యోగులు పరుగులు 
పెట్టారు.

పదవీ విరమణ అభినందన సభలో పాల్గొన్న 
ఎమ్మెల్యే బత్తుల

శతఘ్ని న్యూస్: రాజానగరం 
నియోజకవర్గం, సీతానగరం మండల 
విద్యాశాఖ అధికారి తాతపూడి 
ముత్యాల పదవీ విరమణ అభినందన 
సభలో పాల్గొనడం జరిగింది. 
ఈ సందర్భంగా ఎమ్మెల్యే బత్తుల 
పదవీ విరమణ అభినందన సభలో 

మాట్లాడుతూ గత 30 సంవత్సరాలుగా విద్యా రంగానికి విశిష్ఠ సేవలు అందించి 
ఉపాధ్యాయునిగా, ప్రధానోపాధ్యాయునిగా ఎంతోమంది విద్యార్ధులను ఉత్తమ 
పౌరులుగా తీర్చి దిద్దడంతో పాటు మండల విద్యాశాఖ అధికారిగా ఉపాధ్యాయులందరికీ 
మార్గదర్శకుడిగా నిలిచిన వారి సేవలను కొనియాడి & శాలువాతో సత్కరించడం 
జరిగింది. ఈ కార్యక్రమంలో ఎన్.డి.ఏ కూటమి పార్టీల నాయకులు పాల్గొన్నారు.

నూతన కలెక్టర్ ప్రశాంతిని మర్యాదపూర్వకంగా 
కలిసిన బత్తుల

శతఘ్ని న్యూస్: తూర్పుగోదావరి జిల్లా నూతన 
కలెక్టరుగా బాధ్యతలు స్వీకరించన పి ప్రశాంతిని 
రాజానగరం నియోజకవర్గ శాసనసభ్యులు బత్తుల 
బలరామకృష్ణ మర్యాదపూర్వకంగా కలవడంజరిగింది.
నియోజకవర్గానికి సంబంధించిన అత్యవసర ప్రధాన 
సమస్యలను ఎమ్మెల్యే బత్తుల నివేదిక రూపంలో కలెక్టర్ 
కు అందించడం జరిగింది.

తూర్పుగోదావరి జిల్లా నూతన కలెక్టర్ గా బాధ్యతలు స్వీకరించిన పి.ప్రశాంతిని 
శనివారం  రాజమండ్రి కలెక్టరేట్ వద్ద రాజానగరం నియోజకవర్గ ఎమ్మెల్యే బత్తుల 
బలరామకృష్ణ గౌరవపూర్వకంగా కలిసి పుష్పగుచ్చంతో శుభాకాంక్షలు తెలియజేశారు. 
దుశ్శాలువతో చిరు సత్కారం చేశారు. ఆమె నేతృత్వంలో తూర్పుగోదావరి జిల్లా అన్ని 
రంగాల్లో ఉన్నతంగా పయనించాలని ఆకాంక్షను వెలిబుచ్చారు. అనంతరం రాజానగరం 
నియోజకవర్గానికి సంబంధించిన ప్రధానమైన మూడు సమస్యలను నివేదికను 
తయారుచేసి ఆమెకు సమర్పించి తక్షణమే వాటికి సంబంధించిన నిధులను మంజూరు 
చేసే త్వరితగతిన పనులు పూర్తి అయ్యేలా చూడాలని అభ్యర్థించడం జరిగింది.
కలెక్టర్ ప్రశాంతికి సమర్పించిన అత్యవసర ప్రధాన సమస్యలు.
1. తొర్రగడ్డ డ్రైన్ మీద మిర్తిపాడు గ్రామంలో హై లెవెల్ బ్రిడ్జి కొరకు 4 కోట్ల 50 లక్షలతో 
7 సార్లు టెండరు పిలిచి ఉన్నాము. కాంట్రాక్టులు ఎవరూ ముందుకు వచ్చి ఉండలేదు. 
కావున ప్రస్తుతం నిధులను మళ్లీ మంజూరు చేయుట గురించి. 
2. బొబ్బిలంక గ్రామంలో తొర్రిగెడ్డ డ్రెయిన్ మీద గోదావరి వరదలు సమయంలో వరద 
నీరు తొర్రగడ్డ డ్రైన్ లోనికివెనకకు రాకుండా రక్షణగా ఉండే స్లుయిస్ ఉన్నది. దాని 7 
గేట్లు ప్రస్తుతం పూర్తిగా పాడై ఉన్నవి. అర్జెంటుగా ఆ ఏడు తలుపులను మార్చుటకు 
కావాల్సిన నిధులు 35 లక్షల రూపాయల నిధులు విడుదల చేయుట గురించి.
3. గోదావరి ఏటిగట్టు వెంబడి  జంగల్ క్లియరెన్స్ చేయుటకు ఏటిగట్టు మీద ఏర్పడిన 
రంద్రములు నింపుటకు శ్రీరంగపట్నంలో బురద కాలువ వరదల నుండి గ్రామములు  
పంటముల ముంపును కాపాడుకొనుటకు వరద సామాగ్రి స్టోర్ కొరకు చెక్ డాము అత్యవసర 
మరమత్తులు చేయుటకు పుష్కర లిఫ్ట్ ఇరిగేషన్ స్కీమ్స్ కింద ఉన్న కాలువల మీద జంగల్ 
క్లియరెన్స్ పూడిక తీయుటకు మరియు నిరంతరముగా నీటిని రైతులు అందించుటకు 
కావలసిన నిధులు ఒక కోటి 33 లక్షల రూపాయలు విడుదల చేయాలని కోరారు. 
పై మూడు అత్యవసర ప్రధాన సమస్యలకు సంబంధించిన నివేదికను పరిశీలించి, 
వాటికి సరిపడా నిధులను తక్షణమే మంజూరు చేయాలని కోరారు. వెంటనే పనులను 
పూర్తిఅయ్యేటట్టు చూడాలని కలెక్టర్ ని బత్తుల బలరామకృష్ణ అభ్యర్థించగా కలెక్టర్ 
ప్రశాంతి సానుకూలంగా స్పందించి తక్షణ అత్యవసర ప్రాధాన్యత మేరకు నిధులు 
విడుదల అయ్యేలా చూస్తానని హామీ ఇచ్చారు.

మంత్రి నాదెండ్లను మర్యాదపూర్వకంగా కలిసిన 
ఎమ్మెల్యే బత్తుల 

శతఘ్ని న్యూస్: రాజానగరం, రాష్ట్ర పౌరసరఫరాల శాఖ మంత్రి జనసేన 
పార్టీ పిఏసి చైర్మన్ నాదెండ్ల మనోహర్ ను రాజానగరం ఎమ్మెల్యే బత్తుల 
బలరామకృష్ణ శనివారం మర్యాదపూర్వకంగా కలిశారు. కాకినాడ జిల్లాలో 
పర్యటించి తిరిగి వెళ్తున్న మంత్రి నాదెండ్ల మనోహర్ ను మధురపూడి 
విమానాశ్రయంలో ఎమ్మెల్యే బలరామకృష్ణ కలిసి మాట్లాడారు. 
రాజానగరం నియోజకవర్గం సంబంధించి పలు విషయాలను ఆయన 
దృష్టికి తీసుకువెళ్లారు. ఇరిగేషన్ ప్రాజెక్టుతో పాటు పలు సంక్షేమ 
పథకాలకు, అభివృద్ధి పనులకు అవసరమైన నిధుల విషయమై మంత్రి 
నాదెండ్ల మనోహర్ తో చర్చించినట్లు తెలిసింది.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

శతఘ్ని న్యూస్ వాట్సప్ నంబర్: +91 9440176789

రైతుల సమస్యల పరిష్కారం దిశగా ఎమ్మెల్యే పంతం 
నానాజీ

శతఘ్ని న్యూస్: కాకినాడ 
రూరల్, ఆదేశాల మేరకు 
జనసేన పార్టీ కరప మండల 
సీనియర్ నాయకులు  భోగిరెడ్డి 
కొండబాబు ఆధ్వర్యంలో 
జనసేన పార్టీ రాష్ట్ర సంయుక్త 
కార్యదర్శి భోగిరెడ్డి గంగాధర్ 

కాకినాడ రూరల్, కరప మండలం, కరప గ్రామంలో రైతు భరోసా కేంద్రాన్ని 
పేపకాయలపాలెం రైతులతో కలిసి సందర్శించారు. ఏ విధంగా ఆర్.బి.కె ల ద్వారా 
రైతులకు లబ్ధి చేకూరుతుంది, వాటి వివరాలు అడిగి తెలుసుకుని ఆశ్చర్యపోయారు.
* రైతు భరోసా కేంద్రాల ద్వారా రైతుల ధాన్యాన్ని గత వైయస్సార్సీపి ప్రభుత్వం 
నేరుగా ధాన్యం కొనుగోలు చేయగా రైతులకు ధాన్యం కొనుగోలు నగదు బకాయిలు 
చెల్లించకుండా రైతులను ఇబ్బందులకు గురి చేసింది.
* గడిచిన 2023-2024 రబీ పంటను ఒక కరప రైతు భరోసా కేంద్రంలోని 200 
మంది రైతులు ఆర్.బి.కె ల ద్వారా 999 మెట్రిక్ టన్నుల ధాన్యం అమ్మకాలు జరిపారు. 
దాని విలువ 2 కోట్ల 18 లక్షల రూపాయలు. వారిలో కేవలం 36 మందికి 44.78 లక్షల 
రూపాయలు మాత్రమే ధాన్యం అమ్మిన నగదు ఖాతాలలో చెల్లించారు. ఇంకా 164 
మంది రైతులకు గాను సుమారుగా 1 కోటి 73 లక్షల 29 వేల రూపాయలు రైతులకు 
చెల్లించవలసి ఉంది. ఇక కరప మండల వ్యాప్తంగా అయితే 4 కోట్ల 98 లక్షల 18 వేల 
రూపాయలు ఆర్.బి.కెల ద్వారా కొనుగోలు ధాన్యానికి నగదు చెల్లించవలసి ఉంది. 
* గత ఐదు సంవత్సరాలుగా వైయస్సార్సీపి ప్రభుత్వం చెప్పుకున్నట్టుగా ఛ్ఛృఛ్ కార్డులు  
మంజూరు పెరగలేదు. సి.సి.ఆర్.సి కార్డుల మంజూరు తగ్గుకుంటూ వచ్చింది. కౌలు 
రైతులకు లబ్ధి చేకూరకుండా గత ప్రభుత్వం కౌలు రైతులను మోసం చేసింది.
* రైతు భరోసా కేంద్రాల ద్వారా ధాన్యం కొనుగోలులో రైతు ఆర్.బి.కె లో ధాన్యం తేమ 
శాతాన్ని పరీక్ష చేసిన తర్వాత రైస్ మిల్ కు పంపినప్పుడు తేమ శాతంలో మార్పులు 
వస్తున్నాయి. ఈ మార్పుల వలన ధాన్యం రేటులో రైతులు తీవ్రంగా నష్టపోతున్నాడు.
* కరప ఆర్.బి.కె ఫెర్టిలైజర్ స్టోరేజ్ గోడౌన్ లో పైకప్పు నుండి వర్షపు నీరు చేరి 
ఫెర్టిలైజర్స్ మొత్తం తడిచిపోయి నష్టం వాటిల్లుతుంది. ఈ గోడౌన్ పి.ఏ.సి.ఎస్ పరిధిలో 
ఉంది. కనీసం గోడౌన్ కి రిపేర్లు కూడా చేయించడం లేదు. 
* కరప ఆర్.బి.కే సెంటర్లో కనీసం సిబ్బందికి టాయిలెట్ సదుపాయం కూడా లేదు. 
* ఆర్ బి కే సెంటర్లో వి.ఏ.ఏ తప్ప మరి ఏ ఇతర సిబ్బందిని గత వైఎస్ఆర్సీపీ ప్రభుత్వం 
కేటాయించలేదు. దీని ద్వారా వి.ఏ.ఏ ఫీల్డ్ చెకింగ్ కి వెళ్ళినప్పుడు ఆర్.బి.కెకి తాళాలు 
వేయవలసిన పరిస్థితి ఏర్పడింది. వీటన్నింటిపై కాకినాడ రూరల్ ఎమ్మెల్యే పంతం 
నానాజీ అధినేత దృష్టికి తీసుకెళ్లి సమస్యలను పరిష్కరిస్తామని తెలిపారు.

ఉపముఖ్యమంత్రి పవన్ కళ్యాణ్ ఫోటో ఏర్పాటు
శతఘ్ని న్యూస్: రాజంపేట, 
టి.సుండుపల్లి మండల 
కేంద్రంలో మేజర్ పంచాయతీ 
కార్యాలయంలో ఆంద్రప్రదేశ్ 
రాష్ట్ర ఉపముఖ్యమంత్రి పవన్ 
కళ్యాణ్ చిత్రపటాన్ని ఏర్పాటూ 
చేసారు. ఈ సందర్భంగా 
రాజంపేట అసెంబ్లీ పార్లమెంట్ 
నియోజకవర్గ జనసేనపార్టీ 

నాయకులు రామ శ్రీనివాస్ మాట్లాడుతూ అన్ని ప్రభుత్వ కార్యాలయాలలో రాష్ట్ర 
ముఖ్యమంత్రి చంద్రబాబు నాయుడు చిత్రపటంతో పాటు రాష్ట్ర ఉపముఖ్యమంత్రి పవన్ 
కళ్యాణ్ చిత్రపటం కచ్చితంగా ఏర్పాటు చేయాలని అధికారులకు పిలుపునిచ్చారు. ఈ 
కార్యక్రమంలో స్పెషల్ ఆఫీసర్ హెచ్ సురేష్ బాబు, పంచాయతీ సెక్రటరీ ఎం సురేష్ 
బాబు మరియు కార్యాలయ సిబ్బంది, సర్పంచ్ షరీఫ్ పలువురు ఎన్డీయే కూటమి నేతలు 
తదితరులు పాల్గొన్నారు.

శ్రీరంగపట్నం బురద కాలువ పనులను పరిశీలించిన 
ఎమ్మెల్యే బత్తుల

శతఘ్ని న్యూస్: రాజానగరం, రైతులకు 
సాగునీరు సకాలంలో అందించి 
వ్యవసాయాన్ని పండగ చేయడమే 
తన లక్ష్యమని రాజనగరం ఎమ్మెల్యే 
బత్తుల బలరామకృష్ణ ఉద్ఘాటించారు. 
శనివారం శ్రీరంగపట్నం బురద కాలువ 
పనులను ఆయన పరిశీలించారు. 

కాలువ పనులు జరుగుతున్న తీరును అడిగి తెలుసుకున్నారు. అన్నదాతలు ఎటువంటి 
ఇబ్బందులు, కష్టాలు పడకూడదన్నదే తన ఉద్దేశం అన్నారు. బురద కాలువ పనులను 
వేగవంతంగా చేసేలా అధికారులకు ఆదేశాలు ఇచ్చారు.

బస్ షెల్టర్ ఏర్పాటు చేయాలని జనసేన మహిళా 
నాయకురాలు వినతి

శతఘ్ని న్యూస్: శింగనమల, నార్పల మండల 
కేంద్రంలో ఆర్టీసీ బస్టాండ్ నందు కూర్చోవడానికి 
సరైన వసతులు లేక ప్రయాణికులు ఇబ్బందులకు 
గురవుతున్నారని నార్పల ప్రాథమిక ఆరోగ్య కేంద్రాన్ని 
ఆకస్మిత తనిఖీ చేయడానికి వచ్చిన శింగనమల 
ఎమ్మెల్యే బండారు శ్రావణి శ్రీకి నార్పల జనసేన 
పార్టీ మహిళా నాయకురాలు రాయదుర్గం తేజ లక్ష్మి 
మరియు జనసేన పార్టీ విద్యార్థి విభాగం నాయకులు 
వినతిపత్రం అందించారు. మండల కేంద్రంనికి  
ఆనుకుని ఉన్న దాదాపు నాలుగు మండలాలలోని 

30 గ్రామాల ప్రజలు జిల్లా కేంద్రమైన అనంతపురం మరియు ధర్మవరం, తాడిపత్రి 
ప్రాంతాలకు వ్యాపారం, విద్య, వివిధ కారణాలతో  వందల మంది ఈ బస్టాండ్ నుండే 
ప్రయాణాలు సాగిస్తుంటారని తెలిపారు. ఎండకు, వర్షం పడిన తలదా చుకోవడానికి ఒక 
షెల్టర్ కూడా లేదన్నారు. వృద్ధులు, మహిళలు, విద్యార్థులు, చిన్న పిల్లల తల్లులు, ఎన్నో 
అవస్థలకు గురవుతున్నారన్నారు. ముఖ్యంగా వృద్దులు, పాలిచ్చే చిన్నపిల్లల తల్లులు తీవ్ర 
ఇబ్బందులకు గురవుతున్నారన్నారు. గత ప్రభుత్వంలో ఎన్నిసార్లు  బస్టాండ్ సమస్యపై 
వినతలు ఇచ్చిన సంబంధిత అధికారులు గానీ ఆర్టీసీ వారు పర్యవేక్షణాలు తప్ప  ఎటువంటి  
పరిష్కారం చేయలేదని వాపోయారు. సమస్య యొక్క తీవ్రతను గమనించిన ఎమ్మెల్యే 
శ్రావణిశ్రీ వెంటనే బస్టాండ్ పరిసర ప్రాంతాలని స్వయంగా వచ్చి పరిశీలించారు. అలాగే 
చాలా సంవత్సరాలుగా ఊరికి దూరంగా ఏర్పాటు చేసిన బస్టాండ్ ని కూడా ఎమ్మెల్యే 
పరిశీలించారు. ఉన్నతాధికారులతో సమస్యపై చర్చించి వీలైనంత త్వరలోనే బస్టాండ్ 
సమస్యను పరిష్కరిస్తామని హామీ ఇవ్వడం జరిగింది. ఈ కార్యక్రమంలో నార్పల మండల 
కన్వీనర్ గంజికుంట రామకృష్ణ, తుపాకుల భాస్కర్, దాడి తోట శివయ్య, గంగాధర్, 
అశోక్, పోన్నతోటరామయ్య, అశ్వర్థ రెడ్డి, గిరీష్, గూగూడు బాబు, కుల్లయప్ప వినోదం 
నారాయణస్వామి, లోకేష్ తదితరులు పాల్గొన్నారు.

పుంగనూరు ఎమ్మర్వో ఆఫీసులో ముఖ్యమంత్రి 
మరియు ఉపముఖ్యమంత్రి ఫోటోల ఏర్పాటు

శతఘ్ని న్యూస్: పుంగనూరు ఎమ్మర్వో ఆఫీసులో జనసేన-టిడిపి నాయకుల ఆధ్వర్యంలో 
ఆంధ్రప్రదేశ్ ముఖ్యమంత్రి నారాచంద్రబాబు నాయుడు మరియు ఆంధ్రప్రదేశ్ 
ఉపముఖ్యమంత్రి కొణిదల పవన్ కళ్యాణ్ చిత్రపటాలను అందజేయడం జరిగింది. ఈ 
కార్యక్రమంలో జనసేన టిడిపి పుంగనూరు మండల అధ్యక్షులు మాధవ్ రెడ్డి, విరూపాక్ష, 
జనసేన జిల్లా కార్యదర్శి పగడాల రమణ, టీడీపి నాయకులు ప్రసాద్ స్వామి, జనసేన 
జిల్లా పోగ్రామ్స్ కార్యదర్శి చైతన్య రాయల్, క్లస్టర్ ఇంచార్జీ గంగాధర్, జనసేన రూరల్ 
కార్యదర్శి సీనా, నాయకులు పాముల హరీ, నాయుడు, చంద్ర, మాధవ, నందు, ఉదయ్, 
వెంకీ, దాములు పాల్గొన్నారు.

దాసరి రాజుకి డి.వై.ఈ.ఓ సమస్యలపై వినతిపత్రం
శతఘ్ని న్యూస్: ఇచ్ఛాపురం, జనసేన పార్టీ ఇంచార్జ్ 
దాసరి రాజుకి శనివారం డి.వై.ఈ.ఓ సమస్యలపై 
వినతిపత్రం ఇవ్వ?డం జరిగింది. ఏపిపిఎస్సి 
డిప్యూటి ఏడ్యుకేషనల్ ఆఫీసర్ పరీక్షా ఫలితాల 
గురించి వినతిపత్రమివ్వడం జరిగింది.
ఏపిపిఎస్సి ద్వారా డి.వై.ఈ.ఓ పోస్టులు దాదాపుగా 
15 సంవత్సరాల తరువాత రావడం జరిగింది. ఈ 
పోస్టికి మే నెలలో పరీక్ష జరిగి 27/06/24 న 
ఫలితాలు ఇవ్వడం జరిగింది. అయితే ఇందులో 
కొన్ని లోటుపాట్లున్నాయని తెలిపారు. 
1. మార్కులతో కూడిన మెరిట్ లిస్ట్ ఇవ్వాలి
2. కుల ప్రాతిపదికన మెయిన్స్ కి 1:50 లేదా 

1:100 ద్వారా ఎంపిక చేయాలి
3. నోటిఫికేషన్లో ఉన్న సిలబస్ ప్రకారం పరీక్షలు జరగాలి
4. దాదాపుగా 18 వేల మంది మాత్రమే రాయడం జరిగింది. కావున అందరికీ మెయిన్స్ 
కి అనుమతించాలి. లేనియెడల రూల్స్ ఆఫ్ రిజర్వేషన్ ప్రకారం కుల ప్రాతిపదికన 
చేసుకొని ఎంపిక జరగాలి. ఈ విషయాలు ఉప ముఖ్యమంత్రి కొణెదల పవన్ కళ్యాణ్ 
దృష్టికి తీసుకువెళ్లి సమస్య పరిష్కరించవలిసిందిగా కోరుకుంటున్నామని తెలిపారు.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

శతఘ్ని న్యూస్ వాట్సప్ నంబర్: +91 9440176789

శ్రీమతి డొక్కా సీతమ్మ అన్నపానీయ సదుపాయ కేంద్రం 
శతఘ్ని న్యూస్: పిఠాపురం, జనసేన అధినేత పవన్ కళ్యాణ్ సేవా స్ఫూర్తితో, 
నాటి జిల్లా జనసేన అధ్యక్షులు & నేటి ఆంధ్రప్రదేశ్ రాష్ట్ర మంత్రి కందుల 
దుర్గేష్ చేతులపై ప్రారంభోత్సవం చేయబడి తూర్పుగోదావరిజిల్లా జనసేన 
కార్యదర్శి & సాయిప్రియ సేవాసమితి వ్యవస్దస్దాపక అధ్యక్షులు & జనసేన 
నాయకులు పిఠాపురం నియోజకవర్గము జ్యోతుల శ్రీనివాసు ఏర్పాటు చేస్తున్న 
శ్రీమతి డొక్కా సీతమ్మ అన్నపానీయసదుపాయ కేంద్రం నందు ప్రతి శనివారం 
పిఠాపురం పశువుల సంత వద్ద రైతులకు అన్నపానీయ సదుపాయమును 
కల్పించుచున్నారు. 63వ వారం కూడా రైతులకు, పశువుల బేరాల మధ్యవర్తులకు, 
వివిధ హాస్పటల్ కి వచ్చిన ఔట్ పేషెంట్లకు కలిపి 830 మందికి అన్నపానీయం 
సదుపాయమును కల్పించారు. వడ్డన కార్యక్రమంలో స్వచ్ఛందంగా పిఠాపురం 
నగరజనసేన నాయకులు అల్లంకిషోర్, మణికంఠ, దుర్గాడ గ్రామానికి చెందిన 
జ్యోతుల సీతరాంబాబు, కూనిశెట్టి సూర్రప్పరెడ్డి, జ్యోతుల నాని, సాయిప్రియ 
సేవాసమితి కార్యదర్శి మేకల కృష్ణ, సాయిప్రియసేవాసమితి సిబ్బంది సఖినాల 
లచ్చబాబు, విప్పర్తి శ్రీను తదితరులు ఆహరపానీయ వడ్డనలో పాల్గొని రైతులకు 

తమ సేవలను అందించించారు. ఈ సందర్భంగా జ్యోతుల శ్రీనివాసు మాట్లాడుతూ రైతుబాంధవులకు, పేషెంట్ లకు, అనాధులకు అన్నసదుపాయం కల్పించడం నా అదృష్టంగా 
బావించే అవిరామంగా 101 వారాల నుండి పిఠాపురం పశువుల సంత నందు భోజన, పానీయ సదుపాయం కల్పించడం జరుగుతుందని తెలియజేశారు. శ్రీమతి డోక్కాసీతమ్మ 
అన్నపానీయసదుపాయ కేంద్రమునకు శ్రమశక్తి ద్వారా రైతులకు, పశువుల బేరాల మధ్యవర్తులకు, పేషెంట్ లకు భోజన వసతి కల్పించడంలో 101వ వారం కూడా స్వచ్చందంగా 
సేవలు అందిస్తున్న వారిని ప్రత్యేకంగా సాయిప్రియసేవాసమితి వ్యవస్థస్దాపక అధ్యక్షులు & జిల్లా జనసేనపార్టీ కార్యదర్శి జ్యోతుల శ్రీనివాసు చరవాణిలో అభినందించారు.

కాకినాడ ఎంపి, ఆంధ్రప్రదేశ్ మంత్రులను, ప్రత్తిపాడు 
ఎమ్మెల్యేను మర్యాదపూర్వకంగా కలిసిన 

జ్యోతుల శ్రీనివాసు
శతఘ్ని న్యూస్: కాకినాడజిల్లా కాకినాడ పార్లమెంటరీ 
సభ్యునిగా ప్రమాణస్వీకారం చేసి మొట్టమొదటిగా 
దేశరాజధాని ఢిల్లీ నుంచి కాకినాడకు వచ్చిన 
ఎం.పి తంగెళ్ళ ఉదయ శ్రీనివాస్ ను, ఆంధ్రప్రదేశ్ 
ఎన్డీఏ ప్రభుత్వంలో రాష్ట్ర క్యాబినెట్ నందు ఆహార, 
పౌరసరఫరాల, వినియోగదారుల వ్యవహారాల శాఖ 
మంత్రివర్యులుగా నాదెండ్ల మనోహర్, పర్యాటక 
సాంస్కృతిక, సినిమాటోగ్రఫీ శాఖ మంత్రివర్యులుగా 

కందులు దుర్గేష్ మంత్రివర్యులుగా 
పదవి బాధ్యతలు చేపట్టిన తరువాత 
మొట్టమొదటిగా కాకినాడ జిల్లాకు విచ్చేసి 
కాకినాడ ఒక ప్రైవేటు హోటల్ నందు 
బస చేసిన తంగెళ్ళ ఉదయ్ శ్రీనివాస్, 
నాదెండ్ల మనోహర్, కందుల దుర్గేష్, 
ప్రత్తిపాడు శాసనసభ్యురాలు వరుపుల 
సత్యప్రభరాజాను మర్యాదపూర్వకంగా 

జనసేన జిల్లా కార్యదర్శి జ్యోతుల శ్రీనివాసు కలిసి పూలబోకెలను అందజేసి కాకినాడ 
ఎంపి, మంత్రివర్యులు ఇరువురుకు, ప్రత్తిపాడు శాసనసభ్యురాలుకు జ్యోతుల శ్రీనివాసు 
శుభాకాంక్షలు తెలియజేసి సంత్కారించారు.

మంత్రి నారా లోకేష్ ని కలిసి అభినందనలు తెల్పిన 
ఉప్పు వెంకటరత్తయ్య

శతఘ్ని న్యూస్: ఆంధ్రప్రదేశ్ రాష్ట్ర ఐ.టి & విద్యాశాఖ మంత్రి 
నారా లోకేష్ ని మర్యాదపూర్వకంగా  సచివాలయంలోని 
అయన చాంబర్లో కలిసి అభినందనలు తెలియజేసిన 
జనసేన పార్టి గుంటూరు జిల్లా ప్రధాన కార్యదర్శి ఉప్పు 
వెంకటరత్తయ్య. ఈ సందర్భంగా ఆయన మాట్లాడుతూ 
కూటమి అధికారంలోకి రావడానికి అందరూ బాగా 
శ్రమించి అధ్బుతమైన విజయాన్ని అందించారని అన్నారు. 
కార్యకర్తలకు ఎల్లప్పుడూ అందుబాటులో ఉంటానని అన్నారు.

బోణం చినబాబు ఆధ్వర్యంలో జనసేనలో చేరికలు
శతఘ్ని న్యూస్: పాలకొల్లు నియోజకవర్గం 
బోణం చినబాబు ఆధ్వర్యంలో అంబిక 
మరియు స్రవంతి పార్టీలో చేరారు. 
టౌన్ ప్రెసిడెంట్ శిడగం సూరి మరియు 
సెక్రటరీ దినేష్ లు కండువా కప్పి పార్టీలోకి 
ఆహ్వానించారు. ఈ కార్యక్రమంలో 
వీర మహిళ విభాగం తరఫున జుత్తుక 

ప్రియాంక (రియా) విష్ణు కుమారి పాల్గొన్నారు.

ఆళ్లగడ్డలో జనసేనలో చేరికలు
శతఘ్ని న్యూస్: ఆళ్లగడ్డ 
పట్టణంలోని జనసేన 
పార్టీ కార్యాలయం నందు 
తాలూకా జనసేన పార్టీ 
ఇంచార్జ్ రామ పుల్లారెడ్డి 
సమక్షంలో వైయస్సార్సీపి 

నుండి జనసేన పార్టీలో చేరిన ఎంవీనగరం కౌన్సిలర్ గురుమూర్తి, చిన్న సిద్దయ్య 
వీరితోపాటు 25 కుటుంబాలు జనసేనలో చేరడం జరిగింది. ఈ కార్యక్రమంలో తాలూకా 
జనసేన పార్టీ అధికార ప్రతినిధి ఇరిగెల సూర్యనారాయణ రెడ్డి, తాలూకా నాయకులు 
ఇరిగెల రామచంద్రా రెడ్డి, ఇరిగెల ప్రతాప్ రెడ్డి మరియు జనసేన పార్టీ కార్యకర్తలు 
నాయకులు పాల్గొన్నారు.

కంచిపల్లికి పలువురు నేతలు పరామర్శ
శతఘ్ని న్యూస్: కోనసీమ జిల్లా, జనసేన నాయకులు 
కంచిపల్లి అబ్బులు మాతృమూర్తి సత్యవతి మరణం 
పట్లపలువురు ఆయనను పరామర్శించారు. 
పి.గన్నవరం జనసేన ఎమ్మెల్యే గిడ్డి సత్యనారాయణ, 
ఎమ్మెల్సీ కుడుపూడి సూర్యనారాయణ(వైసిపి) 
బిజెపి కోనసీమ జిల్లా అద్యక్షులు యాళ్ళ దొరబాబు, 

కార్యదర్శి మోకా సుబ్బారావు, మాజీ మున్సిపల్ చైర్మన్ చిక్కాల గణేష(టీడీపి), ప్రతిపక్ష నేత 
యేడిద శ్రీను(జనసేన), కాంగ్రెస్ నాయకులు వంటెద్దు బాబి(కాంగ్రెస్), అయితాబత్తుల 
సుభాషిణి(కాంగ్రెస్)పట్టణ ప్రముఖులు ఆయన కుటుంబ సభ్యులను పరామర్శించి సంతాపం 
తెలిపారు.

చింతకాయల అయ్యన్నపాత్రుడుని 
మర్యాదపూర్వకంగా కలిసిన పంచకర్ల రమేష్ బాబు

శతఘ్ని న్యూస్: ఆంధ్రప్రదేశ్ 
రాష్ట్ర 16వ శాసనసభ 
స్పీకర్ గా బాధ్యతలు చేపట్టి 
తొలిసారి విశాఖపట్నం 
విచ్చేసిన చింతకాయల 
అ య ్య న ్న పా త్రు డు ని 
దస్పల్ల హోటల్లో ఉమ్మడి 
విశాఖపట్నం రూరల్ 
జిల్లా అధ్యక్షులు పెందుర్తి 

నియోజకవర్గ శాసనసభ సభ్యులు పంచకర్ల రమేష్ బాబు మర్యాదపూర్వకంగా కలిసి 
పుష్పగుచ్చం అందజేసి శుభాకాంక్షలు తెలియజేసారు.

https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

అధికారులు చిత్త శుద్ధితో పనిచేయాలి - ఎమ్మెల్యే బొమ్మిడి నాయకర్
శతఘ్ని న్యూస్:  నరసాపురం, ప్రభుత్వ అధికారులు వారి పనిపట్ల చిత్త శుద్ధితో పనిచేయాలని, తద్వారా 
ప్రజలకు మెరుగైన సేవలు అందుతాయని నర్సాపురం నియోజకవర్గం శాసనసభ్యులు బొమ్మిడి నాయకర్ 
అన్నారు. శనివారం నర్సాపురం మండలం, లక్ష్మణేశ్వరం గ్రామ పంచాయితీకి సంబంధించి, వివిధ శాఖల 
అధికారులతో, ఎమ్మెల్యే కార్యాలయం నందు సమీక్షా సమావేశం నిర్వహించారు. ఈ సమావేశంలో 
త్రాగునీరు, రెవెన్యూ, విద్యుత్, సానిటేషన్ మొదలగు ప్రజా సమస్యలపై ఎమ్మెల్యే సమీక్ష నిర్వహించారు. 
ఈ సందర్బంగా ఎమ్మెల్యే నాయకర్ మాట్లాడుతూ, పంచాయతీలలో ప్రజలకు మెరుగైన సేవలను 
అందించాలని, ప్రభుత్వ అధికారులు సమన్వయంతో పనిచేయాలని అన్నారు. ఎక్కడ ఏ సమస్య వచ్చినా, 
దానిని వెంటనే పరిష్కరించాలని సూచించారు. ముఖ్యంగా త్రాగునీరు విషయంలో జాగ్రత్త వహించాలని, 
పైపులైన్ లికేజిలను అరికట్టాలని, మంచినీటి చెరువులో ఎప్పటికప్పుడు నీటి మట్టాన్ని సరిచూసుకుని, పూర్తి 
శుద్ది జలాలను ప్రజలకు అందించాలని ఆర్. డబ్ల్యూ అధికారులకు సూచించారు. వర్షాకాలంలో విద్యుత్ 
ప్రమాదాలు ఎక్కువగా జరగకుండా విద్యుత్ అధికారులు ముందుగానే తగు ఏర్పాట్లు చేసుకోవాలని, వేలాడే 
విద్యుత్ తీగలను సరిచేసి ప్రమాదాల నివారణకు కృషి చేయాలని విధ్యుత్ శాఖ అధికారులకు తెలిపారు. 

ప్రస్తుతం వర్షాలు కురుస్తున్న కారణంగా, రానున్న వర్షాకాలం దృష్ట్యా ప్రజారోగ్యాన్ని కాపాడాలని, డఏరియా, కలరా, అతిసారం వంటి సీజనల్ అంటువ్యాదులు ప్రబలకుండా సానిటేషన్ 
నిర్వహించాలని అన్నారు. రెవెన్యూ శాఖాధికారులు ప్రజలకు అందుబాటులో ఉండాలని, ప్రజల సమస్యల పట్ల అంకింత భావంతో పనిచేయాలని సూచించారు. అధికారులు పనిలో 
నిర్లక్ష్యం చేస్తే సహించేది లేదని, వారిపై శాఖాపరమైన చర్యలు తప్పవని సున్నితంగా హెచ్చరించారు. ఈ సమావేశంలో లక్ష్మణేశ్వరం గ్రామ సర్పంచ్ తిరుమాని వెంకటరాజు, ఆర్. 
డబ్ల్యూ.ఎస్.డి.ఇ. శ్రీనివాసరావు, జె.ఇ.లోకేష్, వి.ఆర్.ఒ చిరంజీవి, విద్యుత్ ఏ.ఇ.రూరల్ కె. సుధాకర్, గ్రామ సెక్రటరీ సత్యనారాయణ మరియు వివిధ శాఖల అధికారులు, ఏ.ఎన్.ఎం 
లు, సచివాలయం మరియు పంచాయితీ సిబ్బంది తదితరులు పాల్గొన్నారు.

బ్రైట్ బిగినింగ్స్ ఎడ్యుకేషన్ ప్రోగ్రాం
శతఘ్ని న్యూస్: విజయవాడ, అమరావతి రేర్ డిసీజెస్ ఆర్గనైజేషన్ (ఏ.ఆర్.డి.ఓ) 
ఆధ్వర్యంలో పున్నమి ఘాట్ హరిత పార్కులో కండరాల క్షీణతతో బాధపడుతున్న పిల్లల 
కోసం బ్రైట్ బిగినింగ్స్ ఎడ్యుకేషన్ ప్రోగ్రాం ను నిర్వహించడం జరిగింది. కొనిజేటి 
రాజేంద్ర పిలుపు మేరకు ఈ కార్యక్రమంలో ముఖ్యఅతిథిగా జనసేన పార్టీ రాష్ట్ర కార్యదర్శి 
విజయవాడ తూర్పు నియోజకవర్గం మరియు విజయవాడ పార్లమెంట్ సమన్వయకర్త 
అమ్మిశెట్టి వాసు పాల్గొన్నారు. ఈ సందర్భంగా మాస్క్యులర్ డిస్ట్రోఫీ బాధిత పిల్లలకు 
బయో ఫోర్ ఇండియా ఫార్మా స్యూటికల్స్ సీఈవో డా.రంగిశెట్టి జగదీష్ బాబు ఆరుగురికి 
ఎలక్ట్రికల్ బ్యాటరీ వీల్ చైర్లను అందించడం జరిగింది. ఈ కార్యక్రమంలో ఏ.ఆర్.డి.ఓ 
సంస్థ అధ్యక్షురాలు శ్రీమతి సుంకర శోభారాణి, బయో ఫోర్ ఇండియా ఉపాధ్యక్షులు 
దొడ్డ శ్రీనివాసరావు, ఐకాన్ పబ్లిక్ స్కూల్ డైరెక్టర్లు ఎడ్ల పార్థసారధి, రాజేంద్ర మానవత 
సంస్థ అధ్యక్షులు ఇమ్మనేని కృష్ణ ప్రసాద్, స్పృహప్తి ట్రస్ట్ సభ్యురాలు భారతి దేవి మరియు 
ఏ.ఆర్.డి.ఓ టీం సభ్యులు తదితరులు పాల్గొనడం జరిగింది.

ప్రభుత్వ కార్యాలయాలకు ముఖ్యమంత్రి మరియు 
ఉపముఖ్యమంత్రుల ఫోటోల అందజేత

శతఘ్ని న్యూస్: చిత్తూరు జిల్లా, పూతలపట్టు నియోజకవర్గం, ఐరాల మండల కేంద్రంలో 
ఎమ్మార్వో, ఎంపీడీవో, ఏ.పీ.ఓ ఆఫీస్ నందు ముఖ్యమంత్రి నారా చంద్రబాబు నాయుడు 
మరియు ఉప ముఖ్యమంత్రి కొణిదల పవన్ కళ్యాణ్ చిత్రపటాలను ఎన్డీఏ కూటమి 
జనసేన, తెలుగుదేశం మరియు బిజెపి నాయకులు కలిసి అందించడం జరిగింది. జనసేన 
పార్టీ నుండి జిల్లా ప్రధాన కార్యదర్శి తులసి ప్రసాద్, మండల అధ్యక్షులు పురుషోత్తం, 
ఉపాధ్యక్షు లు సాని నవీన్, శీను ప్రధాన కార్యదర్శులు తెలుసు బాబు, వాసు రాయల్,  
మహాలక్ష్మి, తమ్మిశెట్టి మోహన్, రెడ్డప్ప, భాను, గిరి, భార్గవ్, పూర్ణ, వినోద్ మరియు జన 
సైనికులు పాల్గొన్నారు. ప్రభుత్వ పథకాలు సజావుగా ప్రజలకు చేరే విధంగా పనిచేస్తామని 
నిష్పక్షపాతంగా వ్యవహరిస్తామని ప్రభుత్వ అధికారులు తెలియజేయడమైనది.

ప్రమాణ స్వీకార మహోత్సవం 
శతఘ్ని న్యూస్: మదనపల్లి, 
శనివారం ఉదయం 
మదనపల్లి పట్టణం మున్సిపల్ 
కార్యాలయం నందు ప్రమాణ 
స్వీకారం చేసిన సందర్భంగా 
మదనపల్లి శాసనసభ్యులు యం 
షాజహాన్ బాషాకి అభినందనలు 
తెలుపుతూ ప్రమాణ స్వీకార 

మహోత్సవం నిర్వహించడం జరిగింది. ఈ ప్రమాణ స్వీకార మహోత్సవానికి నియోజకవర్గ 
ప్రజలు, జనసేన పార్టీ కుటుంబ సభ్యులు, నాయకులు రాష్ట్ర కమిటీ సభ్యులు శ్రీమతి 
దారం అనిత, మదనపల్లె జనసేన నాయకులు రామాంజనేయలు, అశోక్, సిద్దయ్య, 
రమేష్, గురు, వేమన్న తదితరులు పాల్గొన్నారు.

తన షాపులో డిప్యూటీ సీఎం చిత్రపటాన్ని 
ఏర్పాటు చేసిన మాధవ్

శతఘ్ని న్యూస్: నెల్లూరు జిల్లా జనసేన పార్టీ 
ఆధ్వర్యంలో నెల్లూరు నగరంలో సుబేదారి 
పేట సెంటర్లో జనసేన పార్టీ నాయకులు 
మాధవ్ తన షాపులో ఆంధ్ర రాష్ట్ర డిప్యూటీ 
సీఎం చిత్రపటాన్ని ఏర్పాటు చేసి నెల్లూరు 
జిల్లా జనసేన పార్టీ సీనియర్ నాయకులని 
టోనీ బాబు చేతుల మీదగా చిత్రపటం 
ఆవిష్కరణ చేయడం జరిగింది. నెల్లూరు 
జిల్లా జనసేన పార్టీ సీనియర్ నాయకులు 
టోనీ బాబు మాట్లాడుతూ ఈరోజు 
ఆనందకరంగా ఉంది, ఈరోజు ప్రతి 

ఒక్క షాపులో ప్రతి ఒక్క స్కూల్లో పవన్ కళ్యాణ్ ని ఆదర్శంగా తీసుకోవాలి ఎందుకంటే 
ఒక సినిమా స్టార్ అని చెప్పి రాజకీయాలకి పనికిరాడు అని చెప్పి ప్రత్యర్థులు ఆయన 
గురించి తప్పుగా మాట్లాడారు వాళ్ళందరికీ సమాధానం డిప్యూటీ సీఎం కొణిదల పవన్ 
కళ్యాణ్. మాధవ్ ను ఆదర్శంగా తీసుకుని మేము కూడా ప్రతి షాప్ లో డిప్యూటీ సీఎం 
పవన్ కళ్యాణ్ చిత్రపటాలని మా సాయిశక్తులా అందరికీ ఇచ్చేదానికి ప్రయత్నిస్తామని 
తెలియజేస్తున్నానని అన్నారు. ఈ కార్యక్రమంలో నెల్లూరు నగర జనసేన పార్టీ నాయకులు 
మాధవ్, పదో డివిజన్ ఇంచార్జ్ శ్రీను, సూరి, ప్రశాంత్ మరియు జనసేన పార్టీ లీగల్ 
సెల్ నాయకులు తదితరులు పాల్గొన్నారు.

మంత్రి కందుల దుర్గేష్ మర్యాదపూర్వకంగా కలిసిన 
కుంటిమద్ది జయరాం రెడ్డి

శతఘ్ని న్యూస్: ఆంధ్రప్రదేశ్ రాష్ట్ర పర్యాటక, 
సాంస్కృతిక మరియు సినీమాటోగ్రఫీ మంత్రివర్యులు 
కందుల దుర్గేష్ ని అనంతపురం జిల్లా జనసేన 
ఉపాధ్యక్షులు లాయర్ కుంటిమద్ది జయరాం రెడ్డి 
రాజమండ్రి వారి స్వగృహంలో మర్యాదపూర్వకంగా 
కలిసి అభినందనలు తెలియజేసారు.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

శతఘ్ని న్యూస్ వాట్సప్ నంబర్: +91 9440176789

అంగన్వాడీలకు న్యాయం చేస్తాం: ఎమ్మెల్యే బొలిశెట్టి 
శతఘ్ని న్యూస్:  తాడేపల్లిగూడెం, తమ న్యాయమైన కోరికల కోసం గత ప్రభుత్వంలో సమ్మె చేసిన 
అంగన్వాడీలకు న్యాయం చేస్తామని తాడేపల్లిగూడెం ఎమ్మెల్యే బొలిశెట్టి శ్రీనివాస్ హామీ ఇచ్చారు. 
శ్రీనివాస్ ను అంగన్వాడి సంఘ నాయకులు శనివారం మర్యాదపూర్వకంగా కలిశారు. ఈ 
సందర్భంగా బొలిశెట్టి శ్రీనివాస్ మాట్లాడుతూ రాష్ట్రంలో చిన్నారులకు విద్యతో పాటు పౌష్టికాహారం 
అందిస్తూ గర్భిణులు బాలింతల ఆరోగ్యం కోసం నిరంతరం పాటుపడుతున్న అంగన్వాడీలకు 
తగిన గుర్తింపు ఉంటుందని ప్రభుత్వం దృష్టికి అంగన్వాడీ సమస్యలను తీసుకువెళ్తామన్నారు. 
రాష్ట్రం ఆర్థికంగా వెనకబాటుతనంగా ఉన్న కారణంగా న్యాయం చేసేందుకు కొంచెం సమయం 
పట్టిన అంగన్వాడీలు ప్రజల సేవలో ముందుండాలని సూచించారు. ఈ కార్యక్రమంలో అంగన్వాడీ 
సంఘ నాయకులు, అంగన్వాడి కార్యకర్తలు పాల్గొన్నారు.

త్రాగునీటి కొరతను తీరుస్తున్న ఎమ్మెల్యే బొలిశెట్టి
శతఘ్ని న్యూస్: తాడేపల్లిగూడెం 
నియోజకవర్గంలో ఎన్నికలకు 
ముందు చెప్పినట్టుగా శాసనసభ్యుడిగా 
ఎన్నికైన వెంటనే మంచినీటి కొరతను 
లేకుండా చేస్తానని అనడంతో 
వెంటనే అధికారులతో సమీక్షించి 
తాగునీటి కొరత లేకుండా అన్ని 
చర్యలు తీసుకోవాలని మున్సిపల్ 
అధికారులకు ఆదేశాలు ఇచ్చారు. 
రానున్న రోజుల్లో యుద్ధ ప్రాతిపదికన 
ప్రణాళికలు రూపొందించవలసిందిగా 

నియోజకవర్గం చుట్టుపక్కల త్రాగునీటి సమస్యలతో పాటు ఎదురవుతున్న సాధారణ 
అంశాలపై దృష్టి సారించాలన్నారు. ముందుగా యుద్ధ ప్రాతిపదికన స్థానిక మిలట్రీ 
కాలనీ, వానపల్లిగూడెం, ముస్లిం కాలనీ, గణేష్ నగర్ ప్రజలకు తాగునీటి ఇబ్బందులు 
తలెత్తకుండా తగు చర్యలు తీసుకొని పైపులైన్లు వేయడం మొదలెట్టసాగారు.

ఘనంగా వడ్లమూడి చిన్ని జన్మదిన వేడుక
శతఘ్ని న్యూస్: రాజోలు 
మండలం, జనసేన పార్టీ 
కడలి గ్రామ శాఖ అధ్యక్షులు 
వడ్లమూడి చిన్ని పుట్టినరోజు 
సందర్భంగా ఆయన 
అభిమానులు, జనసైనికులు 
రాజోలు, కడలి 
గ్రామంలో కేక్ కట్ చేసి 
ఆయనకు శుభాకాంక్షలు 

తెలియజేశారు. ఈ కార్యక్రమంలో సాధనాల వెంకన్నబాబు, రేఖపల్లి శ్రీను, వాసంశెట్డి 
పృథ్వి, ఉలిశెట్టి మణి, దిరుసుమర్తి దుర్గారావు, కోళ్ళ బాబి, దారపురెడ్డి చందు, దారపురెడ్డి 
సాయి, బొరుసు చరణ్, ముసుకుడి దొరబాబు మరియు జనసేన సైనికులు పాల్గొన్నారు.

డిజిపి ద్వారకా తిరుమలరావును కలిసి సత్కరించిన 
కాపు బలిజ సంక్షేమ సేన నాయకులు 

శతఘ్ని న్యూస్: ఆంధ్రప్రదేశ్ రాష్ట్ర డిజిపి 
ద్వారకా తిరుమలరావును ఆత్మకూరు 
జాతీయ రహదారి వెంబడి గల డీజీపీ 
కార్యాలయంలో కాపు బలిజ సంక్షేమ సేన 
మంగళగిరి నియోజకవర్గ అధ్యక్షులు జనసేన 
పార్టీ నాయకులు తిరుమలశెట్టి కొండలరావు 
ఆధ్వర్యంలో శనివారం కలిశారు. పూలమొక్క 
అందజేసి శాలువాతో సత్కరించారు. 
డిజిపిగా నూతనంగా బాధ్యతలు స్వీకరించిన 
సందర్భంగా. అభినందనలు తెలియజేసినట్లు 
కాపు బలిజ సంక్షేమ సేన నాయకులు 
తెలిపారు. ఆంధ్రప్రదేశ్ రాష్ట్రంలో గంజాయి 
సాగు, వినియోగం ఎక్కువగా ఉందని డిజిపి 
దృష్టికి తీసుకు వెళ్లినట్లు వారు తెలిపారు. 

తాడేపల్లిలో గంజాయి వినియోగం ఎక్కువగా ఉందని ప్రధానంగా యువత గంజాయికి 
అలవాటు పడి జీవితాలను నాశనం చేసుకుంటున్నారని డీజీ పికి వివరించారు. 
గంజాయిని కూకటివేళ్లతో అణిచివేయాలని డీజీపిని కోరినట్లు చెప్పారు. గంజాయి పై 
ఉక్కు పాదం మోపుతామని, దీని వెనుక నున్న బాధ్యులపై కఠిన చర్యలు తీసుకుంటామని 
ఈ సందర్భంగా డిజిపి హామీ ఇచ్చినట్లు నాయకులు తెలిపారు. కాపు బలిజ సంక్షేమ సేన 
నాయకులు, జన  సైనికులు కాపరౌతు సుందరయ్య, చవ్వాకుల కోటేష్ బాబు, లింగినేనీ 
శ్రీనివాసరావు, బాణాల నాగేశ్వరరావు, రిటైర్డ్ ఆర్ఎస్ఐ తాటి కృష్ణారావు, వర్రి మహేష్, 
అడపా శ్రీనివాసరావు, గుర్రాల మణికంఠ తదితరులు పాల్గొన్నారు.

మంత్రి నాదెండ్ల మరియు మంత్రి కందులను 
కలిసిన అమలాపురం జనసేన నాయకులు

శతఘ్ని న్యూస్: కాకినాడ విచ్చేసిన 
సివిల్ సప్లై మంత్రి నాదెండ్ల మనోహర్ 
మరియు సినిమాటోగ్రఫి మంత్రి కందుల 
దుర్గేష్ లను అమలాపురం జనసేన 
నాయకులు మర్యాదపూర్వకంగా 
కలవడం జరిగింది. ఈ కార్యక్రమంలో 
అమలాపురం నియోజకవర్గ జనసేన 
రూరల్ మండల అధ్యక్షులు లింగోలు 
పండు, ఉప్పలగుప్తం మండల 
నాయకులు ఆకులు బుజ్జి, ఆకేటి 
పల్లంరాజు, ఆకేటి వెంకన్న బాబు, 
కడియం సందీప్, గొల్లవిల్లి జనసైనికులు 
మారిశెట్టి రమేష్, మారిశెట్టి రాజా, 
మారిశెట్టి రాజేష్, కంచుమూర్తి 
సురేష్ మరియు జనసేన నాయకులు 

కార్యకర్తలు ఉన్నారు. ఈ సందర్భంగా మనోహర్ తో నిరుద్యోగ యువకులకు ఉపాధి 
కల్పన కల్పించాలని ఆకులు బుజ్జి కోరారు.

విత్తనాల పంపిణి కార్యక్రమంలో జనసైనికులు
శతఘ్ని న్యూస్: తుని 
నియోజకవర్గం తొండంగి 
మండలం పైడికొండ గ్రామంలో 
విత్తనాల పంపిణి కార్యక్రమం 
జరిగింది. ఈ కార్యక్రమంలో 
పైడికొండ టిడిపి నాయకులు 
మరియు జనసేన నాయకులు 

ఉమ్మడి తూర్పుగోదావరి జిల్లా జాయింట్ సెక్రటరీ పలివెల లోవరాజు మండల ప్రధాన 
కార్యదర్శి పైడికొండ జనసేన పార్టీ ఎంపిటిసి అభ్యర్థి గట్టెం నాగబాబు, పైడికొండ 
జనసేన నాయకులు మేడిశెట్టి వెంకటేష్, మేడిశెట్టి రవి, నరేంద్ర, టిడిపి నాయకులు 
జాగు గోవింద్, బత్తుల బాబురావు, పొన్నగంటి బాబురావు, మేడిశెట్టి శ్రీను, బత్తుల శివ, 
నరిశే నారాయణ రావు, సైంబరపు చంద్రయ్య, మునుకోటి సీతయ్య, దుర్గయ్య, రమేష్, 
తాతబాబు, నాగం దొర, ప్రసాద్, మరియు పైడికొండ జనసేన, టిడిపి నాయకులు 
కార్యకర్తలు పాల్గొనటం జరిగింది.

పంతం సందీప్ జన్మదినాన్ని 
పురస్కరించుకొని రక్తదాన కార్యక్రమం

శతఘ్ని న్యూస్: కాకినాడ రూరల్, 
శాసనసభ్యులు పంతం నానాజీ తనయుడు 
పంతం సందీప్ (జూన్ 30వ తేదిన) 
జన్మదినాన్ని పురస్కరించుకుని శనివారం 
కాకినాడ రూరల్ నియోజకవర్గ ఎన్.డి.ఏ 
నాయకుల సహకారంతో యువసేన బ్లడ్ 
బ్యాంక్ వారు ఏర్పాటు చేసిన రక్తదాన 
శిబిరంలో పంతం నానాజీ పాల్గొని 
రక్తదాన దాతలకు కృతజ్ఞతలు తెలపడం 
జరిగింది. అనంతరం కరప గ్రామానికీ 
చెందిన దివ్యాంగుడు దున్నే లక్ష్మణరావుకి 
ఎలక్ట్రికల్ ట్రై సైకిల్ పంపిణీ చేయడం 
జరిగింది.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS


ఆదివారం, 30 జూన్ 2024

శతఘ్ని న్యూస్ వాట్సప్ నంబర్: +91 9440176789

ఎమ్మెల్యే శ్రీమతి మిరియాల శిరీష దేవిని సత్కరించిన పాడేరు జనసేన నాయకులు
శతఘ్ని న్యూస్: అల్లూరి సీతారామరాజు జిల్లా, రంపచోడవరం 
నియోజకవర్గ శాసనసభ్యురాలు శ్రీమతి మిరియాల శిరీష దేవి 
శనివారం పాడేరు విచ్చేసిన సందర్బంగా మర్యాదపూర్వకంగా 
పాడేరు అసెంబ్లీ మరియు అరకు పార్లమెంట్ జనసేన పార్టీ ఇంచార్జి 
డా.వంపూరు గంగులయ్యని కలవటం జరిగింది. ఈ సందర్బంగా 
శాసనసభ్యురాలు మిరియాల శిరీష దేవికి జనసేన పార్టీ శ్రేణులతో 
కలిపి సత్కరించడమైనది. ఈ సందర్బంగా ఇరువురు పలు గిరిజన 
సమస్యలపై చర్చించుకోవటం జరిగింది. ఈ కార్యక్రమములో 
జనసేన పార్టీ నాయకులు నందోలి మురళి కృష్ణ, సీశాల భూపాల్, 
సుర్ల సుమన్, అనిల్, సుబ్బారావు, మసాడి భీమన్న, బలిజ 
కోటేశ్వరరావు పడల్, బంగురు రాందాస్ మరియు ఇతర ముఖ్య 
నాయకులు పాల్గొనటం జరిగింది.

భైరీపురం గ్రామంలో విత్తనాలు పంపిణీ 
శతఘ్ని న్యూస్:  చీపురుపల్లి, 
భైరీపురం, మెరకముడిదాం 
మండలం, భైరీపురం గ్రామంలో 
గ్రామ పంచాయతి వద్ద గ్రామ 
మాజీ సర్పంచ్ & మండల 
ప్రధాన కార్యదర్శి కెంగువ 
దనుంజయ అధ్యక్షతన 
జనసేన అధ్యక్షులు అగురు 
వినోద్ కుమార్, రైతు భరోసా 
మేడం సమక్షంలో  వ్యవసాయ 
విత్తనాలను పంపిణీ చేయడం 

జరిగింది. ఈ కార్యక్రమంలో టీడీపీ నాయకులు కెంగువ నరసింహమూర్తి, కెంగువ 
మోహనరావు, కెంగువ పరిసిరాజు, సాలపు వెంకటేష్, మంత్రి శ్రీను, సాలపు సన్యాసిరావు, 
చింత శివ, చింత రవి, శనపతి ఈశ్వరరావు, శనపతి లక్ష్మణ, రేజేటి రాము, చందక 
రామారావుఅనిశెట్టి కూటమి నాయకులు మరియు గ్రామ ప్రజలు తదితరులు పొల్గొనడం 
జరిగింది.

పిసిని చంద్రమోహన్ ని మర్యాదపూర్వకంగా 
కలిసిని పాలకొండ జనసేన నాయకులు

శతఘ్ని న్యూస్: పార్వతీపురం 
మన్యం జిల్లా, పాలకొండ, వీరఘట్టం 
మండలం, ఉమ్మడి శ్రీకాకుళం జిల్లా 
జనసేన పార్టీ అధ్యక్షుడు పిసిని 
చంద్రమోహన్ ని శ్రీకాకుళంలో వారి 
ఇంటి వద్ద మర్యాదపూర్వకంగా కలిసిని 
పాలకొండ నియోజకవర్గ జనసేన 
పార్టీ సమన్వయకర్త నిమ్మల నిబ్రం, 
జిల్లా కార్యదర్శి బి.పి.నాయుడు, 

సంయుక్త కార్యదర్శి జనసేన జానిలు ఎన్.డి.ఏ కూటమి ఉమ్మడి జిల్లాలో అన్నిస్థానాల్లో 
గెలుపుకు కృషిచేసిన పిసిని చంద్రమోహన్ ని శాలువాతో సత్కరించారు. అనంతరం 
చంద్రమోహన్ మాట్లాడుతూ పాలకొండ నియోజకవర్గంతో పాటు జిల్లాలో జనసేన పార్టీ 
బూతు స్థాయిలో జనసేన పార్టీని బలోపేతం చేసేందుకు కృషి చేయాలని కోరారు. ఈ 
కార్యక్రమంలో  జనసేన పార్టీ నియోజకవర్గ నాయకులు మత్స పుండరీకం, కర్ణేన సాయి 
పవన్, ఉదయాన చరణ్, నందివాడ పండు, మాచర్ల చందు, అనిల్, ఆజాద్,  సీతంపేట 
మండలం నాయకులు రాజేష్, సింహాద్రి, గణేష్ తదితరులు పాల్గొన్నారు.

కిరణ్ రాయల్ ని కలిసిన ఉపాధ్యాయులు
శతఘ్ని న్యూస్: తిరుపతి, 
మమ్మల్ని రెగ్యులరైజేషన్ చేసి 
మా న్యాయమైన సమస్యలను 
ప రి ష ్కరిం   చా ల ం టూ 
ఆంధ్రప్రదేశ్ భవిత స్పెషల్ 
ఎడ్యుకేటర్ ఫెడరేషన్ 
తరుపు నుంచి పలువురు 
ఉపాధ్యాయులు శనివారం 

జనసేన తిరుపతి ఇంచార్జ్ కిరణ్ రాయల్ కలిసి వినతిపత్రం సమర్పించారు. ఈ 
సందర్భంగా కిరణ్ రాయల్ వారి సమస్యలను జనసేన అధినేత డిప్యూటీ సీఎం పవన్ 
కళ్యాణ్ దృష్టికి తీసుకువెళ్తానని వారికి హామీ ఇచ్చారు. ఈ క్రమంలో నాగరాజు, 
చైతన్య, హేమ, భవాని, స్వర్ణలత, బిందు, రాజేశ్వరి, నవీన్, వెంకటరమణ తదితర 
ఉపాధ్యాయులు పాల్గొన్నారు.

హోంమంత్రి శ్రీమతి వంగలపూడి అనితని కలిసిన 
బోడపాటి శివదత్

శతఘ్ని న్యూస్: విజయవాడ, హోంమంత్రి 
శ్రీమతి వంగలపూడి అనితని జనసేన 
పార్టీ రాష్ట్ర కార్యదర్శి బోడపాటి శివదత్ 
శనివారం విజయవాడలో కలిసి పలు 
అంశాలపై చర్చించడం జరిగింది.

ఎమ్మెల్యే దేవ వరప్రసాద్ ని మర్యాదపూర్వకంగా 
కలిసిన పొదలాడ కూటమి నాయకులు

శతఘ్ని న్యూస్:  రాజోలు, పొదలాడ గ్రామం నుంచి సర్పంచ్ కడలి సత్యనారాయణ 
అధ్యక్షతన రాజోలు ఎమ్మెల్యే దేవ వరప్రసాద్ ని మర్యాదపూర్వకంగా కలిసి పొదలాడ 
గ్రామంలో గల సమస్యలు రోడ్లు, మురికి నీటి డ్రెయిన్, మంచినీటి పైపులైన్, అలాగే 
విద్యుత్ సంబంధించిన సమస్యలను ఎమ్మెల్యేకి వివరించి ఈ సమస్యలను త్వరతగతిన 
పూర్తి చేయాలని కోరడం జరిగింది. ఈ విషయాలపై ఎమ్మెల్యే స్పందించి వెంటనే పనులు 
అయ్యే విధంగా చర్యలు తీసుకుంటానని హామీ ఇవ్వడం జరిగింది. ఈ కార్యక్రమంలో 
గ్రామ ఎంపీటీసీ శిరిగినీడి వెంకటేశ్వరరావు, మాజీ ఏఎంసి చైర్మన్ కాండ్రేగుల 
సత్యనారాయణ మూర్తి, టిడిపి గ్రామ శాఖ అధ్యక్షుడు పోతురాజు రాధాకృష్ణ, జనసేన 
గ్రామ శాఖ అధ్యక్షులు పంచదార చినబాబు, లంకె వెంకటనారాయణ, మానకొండ 
దుర్గప్రసాద్, కాండ్రేగుల స్వామి, కడలి నారాయణమూర్తి, కాండ్రేగుల కృష్ణ, మేడిచర్ల 
సతీష్, నార్ని త్రిమూర్తులు, ముత్యాల రమేష్, పాటి సత్యనారాయణ పాల్గొన్నారు.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

